
)fin-de-sicle Vienna(  له نێو به  مشــتومڕترین ئه و مژارانه ی، كــه
ى بێزاركردبوو، تابلۆی پرســی ژن )Die Frauenfrage(ـــه ، وه ك 
چۆن له شــارگه ل، نه ته وه كانی ئه ورووپا و باكــووری ئه مریكا هه مان 
جێده ســتیان هه بــوو، ژنه كان ململانێــی كۆمه ڵگه ی باوكســالارییان 
ده كرد، ئه و كۆمه ڵگه یانه ی ژنانیان به  شایه نی ئه و مافانه  نه ده زانی، 

كه  به شێوه یه كی ئاسایی، پیاوان خوودانيان بوون. 
هیواداریت كه  "كلێمت و ژنانی چاخی زێڕینیی ڤیه نا، )1918-1900(" 
لــه  گه له ری نوو، بــه  به رفره یی، قووڵیی و بوێرانــه  ڕۆبچنه  نێو ئه م 
سه رباســه  به گرێ و ئاڵــۆزه . وه لێ له  كاتێكدا وتــاری لێكۆڵه ران له  
قه به ییــدان، ته نیــا كه ته لۆگێكــی )320( په ڕیی ئــه م كاره  ده كات، 
پێشــانگه كه  له  خودیخۆیدا ته نیا به شــێوه یه كی به شه كیی و لابه لایی 
په نجــه  ده خاتــه  ســه ر ورووژێنه رترین مژاره كانی پێوه ســت به  ژن و 

هونه ری گوستاڤ كلێمت.
گوتراوه ، یانزده  پۆرترێتی ئه ندازه  سروشتیی )life-size( له  چه قی 
پێشانگه كه  سه رنجڕاكێشن بۆ ته ماشاكردن و به  یاریده ی كه ته لۆگه كه ، 
بیركردنــه وه  له باره یانه وه . به شــێوه یه كی سروشــتیی لــه  نێوانیاندا 

ژنه كانی كلێمت، ڕاسته قینه  و
 له سه ر كانڤاس

كین جۆنسۆنۆكت

له  ئینگلیزییه وه : شاڵاو عه بدوڵڵا

به ناوبانگتریــن نیگاری كلێمت "پۆرترێتی ئادێل بلۆخ-باوه ڕی یه كه م" 
)1907(هه یه ، كه  له  ســاڵی )2006( به  )135(ملیۆن دۆلار فرۆشرا، 
له  ساڵی پاردا، به هۆی ده رچوونی فیلمی )Woman in Gold( پتر 
ناوبانگی ده ركرد، له  ساڵی )2006( به دواوه،  به شێوه یه كی هه میشه یی 

له  گه له ریی )نوو( پێشان ده درێت.
هێشــتا، پۆرترێتكێشــان كاری ســه ره كی كلێمــت نه بــوو. تایین له  
بنه ڕه ته وه  ڕازنوێنێك بوو، كه  بیچمه  ئه فسانه یییه كانی توێتوێ ده كرد، 
بــۆ دینــاوه  )visions( ئه ودنیاییه كانی ئایینگڕژی بتپه رســتیی. له  
ماوه ی ئه م هه ڕه ته ی، كه  پێشانگه كه ی ده گرته وه ، به  نزیكه یی ته نیا 
یه ك پۆرترێتی له  ساڵێكدا به رهه م ده هێنا، گشتیان ژن بوون، تایین 
ڕێژه ییانه  به لای بۆچوونێكی ســتانداردا ده شكێته وه ، كۆكردنه وه یه ك 
لــه  نێوان نه ریت و مۆدێرنیزم. له  پۆرترێته  ســه ره كیه كانیدا، ســه ر 
)ڕووخســار( و بیچمه یلــی ســووبژێكته كه ی كه موزۆر به شــێوه یه كی 
ڕیالیزمیانه ی نه ریتیی ده كێشــێت، له  كاتێكدا پۆشــاكی جه ســته  و 
پاشــخان به شێوه یه كی ئازادانه تر له  شێوازدا كێشراون، كه  یادگاریی 

ئێمپرێشیونیزم، سیمبولیزم و فاوڤیزمه .  
لــه  كاتێكدا تابلۆكانی وێنه دانه وه ی ژنــی جوانپۆش، مۆدێرنه یه،  كه  
ســه ر به  جیهانی شــۆخیی، پۆشــته وپه رداغی و خۆشــگوزه رانیین، 
هه روه ها بانده ســتیان هه یه  له  سه رنجڕاكێشــكردن و ئه ســیریكردنی 
)ئه ثیریكردنی( ســووبژێكته كه یان. وه ك مێژووناسی هونه ر ژیل لیۆد 
)Jill Lloyd( باســی ده كات لــه  وتــاری كه ته لۆگه كه یــدا، ئه وان له  
هه مانكاتدا ژنانی سه رده می خۆیان و هێماگه لی كاتبه ده ریی مێیایه تین 

)feminity(، له  هه مانكاتدا هاوچه رخ و دێرینن.
خاتــوو لیۆد، جه ختده كاته وه  له ســه ر ئه وه ی له كاتێكدا هۆشــقاڵیی 
كلێمــت به  ژنان له  ســه رپاكی هونه ره كه یدا: "ڕه نگــه  بگه ڕێته وه  بۆ 
كه ڵكه ڵه یه كی كه سیی، هه روه ها له وانه یه  كلێمت بابه تی ژنانی، وه ك 
كلیلێــك دانابێت بۆ مۆدێرنبوونی هونه ره كــه ی". پۆرترێته كانی، وێ 
پێیوایه  "به رجه ســته كاری ئاماژه گه لێكن به  "پرســی ژن"، كه  دووره  
له وه ی به  ڕاشــكاویی و ڕاسته وخۆیی بخوێندرێنه وه" له  ژێر ڕۆشنایی 

ئه و ڕێگه یانه ی ژن وێناده كرێت و نوێنه رایه تی ده كرێت له  كولتووری 
ڕه شــخه ڵكی ئه مڕۆدا، ئه م هزرانه هه نووكه   بایه خدارن هه روه ك چۆن 

سه ته یه ك به ر له  ئێستا بایه خداربوون.
پێشــانگه كه ، كــه  هه ڵبژارده یــه ك لــه  نیگاره كانی ژیانــی كلێمت و 
هه روه هــا ژماره یه ك پارچه ی خشــڵ، بابه تی ڕازاندنــه وه  و ڕایه خ له  
 )Wiener Werkstätte( خۆده گرێــت،  له لایــه ن ڤاینه ر وێركشــتات
و هونه روانگه لێكــی وه ك جۆزێف هۆفمــان )Josef Hoffmann( و 
كۆلۆمان مۆســه ر )Koloman Moser( دیزاینكــراون، زۆر ڕۆناچنه  
ژیانی كه سیی كلێمت. به ڵام كه ته لۆگه كه  ڕۆده چێته  نێوی. ئه و، وه ك 
خانمه  لیۆد باســی ده كات: "مێبازێكی  به رده وام" بوو، ئه و هه رگیز 
هاوسه رگریی نه كردووه،  به ڵام بڕواده كرێت باوكی چوارده  منداڵ بێت، 
لــه  مۆدێله كانــی و ئه وانیتریــش ژنانی چینی كرێــكار. هه روه ها ئه و 
هاوڕێیه كی ژیان و متمانه پێكراوێكی هه بوو، ئه ویش دیزاینه ری پۆشاك 
و خاوه نكاری ژن ئیمیلیا فلۆگ )Emilie Flöge( بوو، به ڵام ئاســا 
ئه وان گراوی یه كتر بوون؟ ئه وا وه ڵام  به ناڕوونی و ڕازاویی ماوه ته وه . 
ئایا كلێمت به هۆی گرێی مادۆنا-سۆزانیی سیگمۆند فرۆید ده تلایه وه ؟ 
ڕه نگه . به هه مه حاڵ، پۆرترێتی ژنه  ڕاســته قینه كانی بێ سۆ شایه نی 
په ســندانن. به داخــه وه ، هیــچ یه كێك لــه  نیــگاره  ئیرۆتیكییه كانی 
له باره ی مۆدێله كانی، كه  ده سپه ڕ لێده ده ن، یان دووانه یه ك له  كاتی 
سێكسكردندا كێشاونی، له  پێشانگه كه دا نین، به به راورد به و تابلۆیه  

پۆرترێتییه  به نامووسانه ی  له وێدا هه ن.
له  ئاســتی كرده ییدا، كلێمت وه به رهێنانێكی به رچاوی له  ژماره یه كی 
كه مــی پۆرترێته كانی به ده ســتهێنا، چونكه  بۆ داهاتی خۆی پشــتی 
ده به ســت به  ســووبژێكتی پۆرترێته كانی. له  وتاری كه تالۆگه كه یدا، 
 Tobias( ڕێكخــه ری پێشــانگه كه ، كلێمتنــاس تۆبیــاس ج. ناتــه ر
G. Natter( ڕوونــی ده كاتــه وه ؛ پاش ڕێچكه یه كی ســه ركه وتووانه ، 
هه رچه ند به  مشتومڕ، له  ژێر سایه ی پاڵپشتی حكومه تی نه مسایی، 
كلێمت ده ســتی به ردا له  پاڵپشتی حكومه ت و بووه  یه كه م سه رۆكی 
جووداییخوازانی )باڵی( هه ڵگه ڕاوه ی ڤیه نا. ئه مه ش كێشه یه كی هێنایه  

پێش، هه رچۆنێك، چونكه  ڤیه نا مامه ڵه كاری سه ربه خۆ و سیستێمی 
گه له ریــی نه بوو، كــه  هونه روانان لــه  پاریس و له نــده ن ده یانتوانی 
پشــتی پێببه ســتن. له  بری بازاڕێكی وه تۆ، كلێمت پشتی ده به ست 
به  بازنه یه كی بچووك له  ســه رمایه داران و پاڵپشتكاره  تایبه تیه كان. 
ناتۆر ده نووســێت؛ "چه ندی پتر به دوای سه ره ڕۆیی گه ڕابایه  و خۆی 
به دوور گرتبا له  پاڵپشتی حكومه ت، ئه وه نده ش پێویستی پابه ندیی 

كۆكه ره وه  تایبه تییه كان و مشته رییه كانی پتر ده بوو".
 Szerena( گرینگتریــن پاڵپشــتیكاری كلێمــت ســزیرینا لێــده ره ر
Lederer( بوو، ســووبژێكتی یه كێــك له  هه ڵفریوێنه رترین پۆرترێتی 
پێشــانگه كه . له  ساڵی )1988( كێشــراوه ، تابلۆكه  سوو بژێكته  26 
ســاڵییه كه ی، كه  جلێكی ســپی له به ردایه  به  ناســكیی، ورشه داریی 
ده كێشــێت، له پاڵ پاشــخانێكی شــه كریی په ڕیوو، كه  به شێوه یه كی 
بڕنده  دژوازی پرچه  قه ترانییه كه ی و نیشانه  ڕوونه كانی ڕووخساریه تی. 
بانده ستی تارمایی ئاســایه ، وێ، له پاڵ هاوسه ره  پیشه سازییه كه ی، 
ئۆگۆســت لێده ره ر، له  كۆتاییدا به شــێكی زۆری كۆكراوه ی كاره كانی 

كلێمت له ده ست ده سته  تایبه تییه كان كۆده كه نه وه .
كچــی لێده ره ر، ئیلیزابێس، ســووبژێكتی یه كێكی تــره  له  پۆرترێتی  
ئه ندازه  سروشتیی، له ساڵانی )1914-1916( كێشراوه ، پۆرترێته كه  ، 
وێ بــه  ســپی پێچراویی نیشــانده دات، نامۆییانه  باریــك بووه ته وه ، 
پۆشــاكێكی قۆزاغه  ئاســا له پاڵ پاشخانێكی شــین، كه  به  فیگه ری 
كارتۆنی ئاســیایی ڕازێندراوه ته وه . هێشــتا ئه ندامێكی تری ماڵباتی 
لێده ره ر، خوارزای سزیرینا؛ ریا مونك )Ria Munk(، كه  له  ته مه نی 
بیســت و چوار ساڵیی له  ساڵی )1911( له  سوێی نشوستهێنانی له  
خۆشه ویســتیی، خۆی كوشت، ســووبژێكتی پۆرترێتێكی پاشمردنی 
كلێمته ، كه  ناسراوه  به  )سه ماكا ر()1916-1917(.  وێ، به  كراسێكی 
پنپنی په مه یی ڕازێندراو نیشــاندراوه ، كه  كراوه یه  و ســنگه  ڕووت و 
چیچكه ی مه مانی نیشــانده دات، له پاڵ پاشخانێك له  گوڵ و فیگه ره  

ئاسیایییه كان.
ئه و پۆرترێته ی، كه  به باشــترین شــێوه  ڕووحی مێینایه تیی مۆدێرن 

ده گوازێته وه ، پۆرترێتی ژنێك نییه ، به ڵكو پۆرترێتی كچێكی 9 ساڵانه ؛ 
مادا پریماڤیسی )Mäda Primavesi(، له  ساڵی )1912( كێشراوه ، 
وێ، به  كراســێكی سپی، تا چۆكان درێژ نیشانده دات، به شێوه یه كی 
توند له سه ر پێیه  ڕووه ك ئاساكانی وه ستاوه ، ده ستی له سه ر كه ڵه كه ی 
داناوه . كه  به  گوزارشتێكی هێمن و ڕاشكاو له  ته ماشاكار ده ڕوانێته وه . 
وێ، به خۆداڕاپه رموونێك نیشانده دا، كه  به زۆریی كیژۆڵان به هره دارن 
لێی. نیگاره كه  ده توانێت، وه ك پۆسته رێك بێت بۆ ڕۆژی كیژان، كه  

له م سێشه ممه یه   دایه .
پاش جه نگی دووه م جیهانیی، پریماڤیسی په ڕیوه ی كه نه دا بوو، وێ 
له وێنــده رێ بووژانگه یه كی بۆ منداڵان دامه زراند. له ســاڵی )1987(، 
وێ كه وتبــووه  سه رباســی هه واڵه كان له به ر فرۆشــتنی پۆرترێتێكی 
وێ له لایــه ن یوژینیــا پریماڤیســی، كه  كلێمت كێشــا بــووی، كه  وا 
داده نــرا تابلۆی تایین بزر بووه . كاتێك مادا پریماڤیســی له  ســاڵی 
)2000( كۆچــی دوایی كرد، ســه رنجێك له ســه ر كه ته لۆگه كه  ده ڵێ: 
"دوا گه واهیده رێك، كه  كلێمتی له به رانبه ر سێپاچكه  بینیبێت، كۆچی 

دوایی كرد".

سه رچاوه :
https://www.nytimes.com/2016/10/14/arts/design/klimts-wom�

en-real-and-on-canvas.html


